
Verzija Datum Izradio Kontrolirao Potvrdio Opis 

izmjena 

upravljanje 

podršku 

Distribucija dokumenta: 

 

- Uprava Banke 

- Ured Uprave 

- Svi sektori (interni web) 

- Ovlašteno lice za SPNiFT 

- Web stranica Banke,  

- Oglasna ploča u centrali Banke i poslovnicama 

RAZVOJNA BANKA FEDERACIJE 

BOSNE I HERCEGOVINE 

Nadzorni odbor 

 

Broj: 12216-II/25 

Sarajevo, 13.11.2025. godine 

 

 

Na osnovu članova 12. i 28. Zakona o Razvojnoj banci Federacije Bosne i Hercegovine (Službene 

novine Federacije BiH, broj: 37/08), člana 15. Statuta Razvojne banke Federacije Bosne i 

Hercegovine, člana 113. Zakona o bankama (Službene novine FBiH, broj: 27/2017 i 22/2025), 

Uredbe o kriterijima i načinu vođenja nadzora nad poslovanjem Razvojne banke Federacije Bosne 

i Hercegovine (Službene novine FBiH, broj: 57/08, 77/08, 62/10 i 59/14), Nadzorni odbor 

Razvojne banke Federacije Bosne i Hercegovine je na 136. sjednici, održanoj 12.11.2025. godine, 

donio 

 

 

 

OPŠTE USLOVE KORIŠTENJA USLUGE 

ELEKTRONSKOG BANKARSTVA 

RAZVOJNE BANKE FEDERACIJE BOSNE I HERCEGOVINE 

(HAL E-BANK) 

 

 

1. Uvod 

 

Opšti uslovi korištenja usluge elektronskog bankarstva Razvojne banke Federacije BiH (HAL E-

BANK) (u daljem tekstu: „Uslovi“) uređuju prava, obaveze i uslove za korištenje usluge HAL E-

BANK (u daljem tekstu: „Usluga“) dostupne putem internet mreže, za pravna i fizička lica koja 

obavljaju samostalnu djelatnost/obrtnici i imaju otvoren transakcijski i/ili devizni račun kod 

Banke. 

 

Pojedini pojmovi koji se koriste u ovim Uslovima imaju sljedeće značenje: 

 

Elektronsko bankarstvo Razvojne banke Federacije BiH (HAL E-BANK) je usluga Banke 

koja se odobrava Komitentu koji ima otvoren transakcijski i/ili devizni račun, putem koje se 

Komitentu omogućava obavljanje platnih transakcija (izuzev sredstava namjenskog kredita 

Banke) i pregled stanja računa.  

 

Komitent  je  pravno lice ili samostalni poduzetnik/obrtnik  kojem  je  Banka  odobrila korištenje 

Usluge  i koje u Banci ima otvoren transakcijski i/ili devizni račun. 

 

Ovlaštene osobe su fizička lica ovlaštena za radnje: priprema  - unosa i/ili pregled i/ili potpis  - 

verifikacija i/ili slanje   naloga za plaćanje, od strane zakonskog zastupnika Komitenta, koje su 

navedene na obrascu Zahtjev za korištenje HAL E-BANK elektronskog bankarstva. 

Sredstva identifikacije su uređaji koji omogućavaju prijavu korisnika u sistem i autorizaciju 

plaćanja (čitač + identifikacijska kartica i USB stick - USB ključ). 

 

Identifikacijska kartica i USB stick su sigurnosni mehanizmi na kojoj je zapisan digitalni 

certifikat  za svakog korisnika sistema. 

 

Digitalni certifikat  je skup podataka, koji identificira neki entitet i koji je izdat i digitalno 

potpisan  od strane nekog autoriteta  za certificiranje. Digitalni certifikat  je pohranjen  na 

pametnu  karticu ili USB stick zaštićen samo korisniku poznatim PIN-om. 

 

Čitač  kartice  je  uređaj   koji  se  priključuje   na  računar,  pomoću   kojeg  računar   

komunicira  sa identifikacijskom karticom. 

 

Lična šifra (PIN) je kombinacija znakova kojom se štiti pristup do digitalnog certifikata na 

kartici. 

 

Platni nalozi su obrasci putem kojih se vrši plaćanje po nalogu Komitenta. 

 

Paket je skup platnih naloga tretiranih kao cjelina. 

 

Pokriće na računu je stanje na računu prethodnog bankovnog dana, uvećano za evidentirane 

uplate na računu tekućeg dana, umanjeno za sva izvršena plaćanja sa računa i predviđenu naknadu 

Banke do momenta utvrdivanja pokrića 

 

2. Zaključenje Ugovora i pristupanje Usluzi 

 

Banka odobrava Uslugu pod uslovom da je Komitent dostavio pravilno ispunjen i potpisan Zahtjev 

za korištenje HAL E-BANK elektronskog bankarstva i propratnu dokmentaciju.  Prije aktiviranja 

Usluge, Komitent  potpisuje Ugovor sa Bankom u kojem su definisane prava i obaveze, sredstva 

identifikacije, naknade, odgovornosti, tehnički i sigurnosni zahtjevi. Potpisom ugovora o 

korištenju Usluge komitent izjavljuje da je pročitao Uslove, da pristaje na njihovu primjenu, kao i 

da prihvata sva prava i obaveze koje iz istih proizilaze, kao i da je upoznat i saglasan sa 

troškovima vezanim za korištenje Usluge, te da su mu iste prezentirane. 

Nakon odobrenja zahtjeva i potpisivanja Ugovora o korištenju elektronskog bankarstva, 

ovlaštenim licima se dodjeljuje digitalni certifikat te dodatna sredstva autentifikacije (pametna 

kartice i čitača ili USB ključ). Obzirom da elektronsko bankarstvo HAL E-BANK podržava opciju 

multi-bank rješenja u smislu pristupa istim korisničkim podacima računima kod različitih banaka, 

a koje imaju uslugu HAL E-BANK, nije potrebno izdavanje dodatnih digitalnih certifikata, kartice 

ili USB-a ukoliko su isti prethodno dodijeljeni od strane druge banke. U tom slučaju se dodjeljuju 

prava pojedinačnih ovlaštenih u skladu sa zahtjevom Komitenta. 

Banka, u skladu sa uslovima svoje poslovne politike, zadržava pravo o odobrenju ili odbijanju 

pružanja Usluge, bez obaveze da Komitentu obrazloži svoju odluku. 

3. Obaveze i odgovornosti Komitenta 

Komitent je obavezan da posluje u skladu sa sklopljenim Ugovorom kao i važećim zakonskim i 

drugim propisima, te da  prije početka korištenja Usluge osigura minimalne  tehničke uslove 

potrebne  za pristup sistemu. 

U slučaju kompromitovanja ili gubitka pametne kartice/USB-a, Komitent će snositi trošak 

zamjene istog. Kompromitovanje ili gubitak sredstava identifikacije Komitent je dužan bez 

odgađanja prijaviti Banci. Banka će po prijavi blokirati korištenje istih. 

 

Komitent se obavezuje da će izdavati naloge za plaćanje u visini raspoloživih sredstava na računu 

otvorenom kod Banke.  

 

Za elektronske  naloge za plaćanje u inostranstvo, Komitent je dužan odmah po unosu, dostaviti  

Banci dokumentaciju iz koje je vidljiva osnova plaćanja, u skladu sa propisima  o deviznom 

poslovanju u Federaciji BIH, a istu su dužni čuvati u svojoj arhivi i Banka i Komitent. 

 

Komitent je dužan informirati Banku o svakoj promjeni statusa ovlaštene osobe, odnosno o 

promjeni ovlaštenja. 

 

Komitent snosi svu štetu koja može nastati zbog gubitka, neovlaštenog korištenja ili 

neodgovarajuće primjene  sredstava identifikacije  ili tako da treća osoba zloupotrijebi sredstva 

autentifikacije. 

 
Komitent je odgovoran  za tačnost svih podataka unesenih u platni nalog, te snosi rizik unosa 
netačnih podataka i zloupotrebe  u vlastitom okruženju. 
 
 

4. Obaveze i odgovornosti Banke 

 
Banka je obavezna da izvrši sve usluge na koje se obavezala Komitentu, u skladu sa potpisanim 

Ugovorom i važećim zakonskim propisima. Banka se obavezuje da će izvršiti naloga za plaćanje 
onog dana kada je nalog primljen ili na dan valute, a do vremena poravnanja koje je definirano na 
nivou Banke prema procedurama za poslove platnog prometa. Nalozi zaprimljeni nakon vremena 

poravnanja će se izvršiti prvi naredni radni dan Banke. Banka zadržava pravo da naloge ne izvrši 
na naprijed opisani način u slučaju da je provođenje naloga u suprotnosti sa pozitivnim propisima 
u Bosni i Hercegovini, te u slučaju da je Banka zahtijevala dokumentovanost platnog naloga, a 

Komitent je propustio da dostavi istu. 
 
Svi postupci Komitenta se elektronski evidentiraju. Elektronski zapis Banka čuva u skladu sa 

važećim zakonskim propisima i internim aktima. 
 

Banka ne odgovara za smetnje i prekide na telekomunikacionim mrežama, za greške koje nastanu 

pri prenosu podataka putem telekomunikacione mreže, za onemogućen pristup (zbog različitih 

uzroka) usluzi HAL E-BANK, kao i za moguću štetu nastalu zbog prethodno navedenog. Banka će 

Komitentu pružiti pomoć u svim pitanjima, zahtjevima za podršku i obavještenja o 

nepravilnostima ili problemima u pogledu sigurnosnih pitanja povezanih s platnim uslugama. 

Banka zadržava pravo da izvrši privremenu blokadu korištenja usluge ako se ustanovi da postoji 
sumnja ili mogućnost zloupotrebe. 

 

 

5. Funkcionalnost Usluge  

 

Usluga elektronskog bankarsta omogućava: 

- izvršavanje naloga za plaćanja u zemlji i inostranstvu 

- konverziju valuta po  kursu izvršenja, 

- pregled stanja računa, 

- pregled platnih naloga, uz mogućnost valutiranja unaprijed, 

- pregled prometa na računima po različitim vremenskim periodima, 

- razmjena elektronskih poruka s Bankom, 

- priprema naloga i povezivanje s imenikom korisnika i njihovih računa, 

- čuvanje stalnih platnih naloga za višekratnu upotrebu (npr. redovna mjesečna plaćanja), 

- štampanje podataka iz upisanih plaćanja, prometnih  stavki i slično, 

- dostupnost podataka o stanju i prometu  računa 24 sata dnevno, 

- uvid u stanje na racunima kod više banaka clanica HAL E-BANK sistema, 

-  najviši stepen sigurnosti (podaci koje razmjenjuju  sa Bankom potpisuju  se digitalno i u 

potpunosti  se onemogućuje bilo kakva zloupotreba). 

 

Banka ima pravo izmijeniti obim usluga, o čemu je dužna obavijestiti Komitenta. U slučaju da 

Komitent nije saglasan sa navedenim izmjenama, ima pravo otkazati koristenje ove Usluge, u 

skladu sa Ugovorom. 

Komitent  nema  pravo  zahtijevati  naknadu  štete  u  slučaju  izmjene  sadržaja  Usluge. 

 

6. Naknade za izvršene usluge 

 

Naknada za izvršene usluge Banka obračunava u skladu sa važećom Odlukom o tarifi naknada za 

izvršene usluge Banke. 

U slučaju izmjene visine tarifa i utvrđivanja novih tarifnih stavova, Banka će Korisnika 

obavijestiti u pisanoj ili elektronskoj formi. 

 

7. Reklamacije i prigovori 

 

Komitent je obavezan da provjeri tačnost naloga i izvoda odmah, a najkasnije u roku od 7 (sedam) 

dana, te da Banci prijavu reklamaciju u pisanoj ili elektronskoj formi. Reklamacije, koje se odnose 

na sredstva identifikacije Komitent prijavljuje Banci. Banka će Komitentu dostaviti odgovor u 

najkraćem mogućem roku. 

Sve troškove neosnovane reklamacije snosi Komitent, i u tom slučaju Banka ima pravo da zaduži 

račun Komitenta za eventualno nastale troškove. U slučaju osnovane reklamacije, Komitent se 

oslobađa plaćanja bilo kakvih troškova, a reklamirani iznos transakcije proknjižiće se na račun 

Komitenta po okončanju postupka. 

Ukoliko Komitent smatra da se Banka nije pridržavala odredbi zakona, podzakonskih propisa, 

općih uslova poslovanja, dobrih poslovnih običaja i obaveza iz Ugovora o o korištenju usluga 

elektronskog bankarstva, ima pravo podnijeti usmeni ili pismeni prigovor Banci. Ako Komitent 

uputi usmeni prigovor, a nije zadovoljan odgovorom Banke, Banka je dużna da ga uputi o pravu 

na podnošenje prigovora u pisanoj ili elektronskoj formi. Banka je dužna dostaviti odgovor na 

prigovor Komitentu u roku od 30 (trideset) dana od dana podnošenja prigovora. U slučaju da 

Banka ne dostavi odgovor na prigovor u propisanim roku ili Komitent nije zadovoljan istim, 

Komitent može podnijeti prigovor u pisanoj formi Agenciji za bankarstvo Federacije Bosne i 

Hercegovine u roku od  3 mjeseca od dana prijema odgovora Banke ili isteka roka od 30 dana od 

dana podnošenja pismenog prigovora, ako Banka nije dostavila odgovor Komitentu. 

 

 

8. Blokada usluge 

Banka će blokirati pristup HAL E-BANK ovlaštenoj osobi po osnovu pismenog zahtjeva 
Komitenta. Ukoliko ovlaštena osoba utvrdi da je sa njegovim identifikacijskim podacima 
upoznata neovlaštena osoba, dužan je o tome u najkraćem roku obavijestiti Banku. Banka će po 
prijemu obavijesti blokirati pristup usluzi HAL E-BANK. Ukoliko Banka posumnja ili utvrdi 
da postoji mogućnost zloupotrebe usluge, blokirat će pristup usluzi i o tome obavijestiti 
Komitenta. 

 

9. Otkaz korištenja usluge elektronskog bankarstva 

Banka će otkazati korištenje HAL E-BANK, ukoliko Komitent prekrši odredbe ovih Opštih 
uslova, prekorači svoja prava i/ili prekrši zakonske propise. Vlasnik računa kojem je Banka 
otkazala korištenje usluge HAL E-BANK, dužan je vratiti Banci sredstva identifikacije i svu 
ostalu opremu potrebnu za pristup usluzi.  

Komitent može otkazati korištenje ove usluge pismenim putem uz povrat sredstava 
identifikacije. Komitent je dužan, prije podnošenja zahtjeva za otkaz usluge, da izmiri sve do 
tada nastale obaveze, troškove i naknade.  

 

10. Povjerljivost i korištenje osobnih podataka 

 

Potpisom Zahtjeva za korištenje HAL E-BANK elektronskog bankarstva i Ugovora  Komitent 

izjavljuje da je upoznat sa svrhom prikupljanja njegovih ličnih podataka, odnosno da Banka iste 

prikuplja u svrhu koja proizlazi iz pravnog posla u koji ulazi potpisivanjem Ugovora o korištenju 

elektronskog bankarstva,   

 

Potpisom Zahtjeva za korištenje HAL E-BANK elektronskog bankarstva i Ugovora Banka se 

obvezuje čuvati podatke Komitenta i raspolagati njima u skladu sa zakonskim propisima o zaštiti 

tajnosti osobnih podataka i određenjima iz ovog akta. 

 

11. Završne odredbe 

 

Tumačenje akta vrši isključivo vlasnik istog i relevantno osoblje koje je bilo direktno uključeno u 

njegovu izradu, na osnovu saglasnosti vlasnika akta. Pravo zahtijevanja izmjena nad dokumentom 

imaju sve osobe koje su obuhvaćene odredbama i sadržajem akta. Vlasnik akta će razmotriti 

njihove zahtjeve i donijeti konačan sud o nadležnostima promjena nad aktom 

Ovi Uslovi stupaju na snagu danom donošenja i objavljuju se internet stranici Banke i na oglasnoj 

ploči u centrali Banke i njenim poslovnicama, a primjenjuju se istekom 15 dana od dana 

objavljivanja. 

 

Banka zadržava pravo izmjene i/ili dopune ovih Uslova u skladu sa važećim propisima i 

poslovnom  politikom  Banke, o čemu je Banka u obavezi dostaviti pismenu obavijest 

komitentima  u roku od najmanje 15 (petnaest) dana prije početka primjene izmjena i/ili dopuna, 

što se vrši i putem objavljivanja na internet stranici Banke i oglasnim pločama u centrali Banke i 

poslovnicama. Ukoliko komitent ne prihvati izmjene i/ili dopune ovih Uslova, u obavezi je da u 

roku od 15 (petnaest) dana, od prijema pismene obavijesti, pismeno obavijesti Banku o svom 

neslaganju. Nakon prijema obavijesti o neslaganju od strane komitenta, Banka ima pravo da otkaže 

korištenje ove usluge. 

 

Uslovi su sastavni dio ugovora zaključenog između Banke i Komitenta i moraju biti trajno 

dostupni Komitentima u periodu važenja. 

 

Komitent može od Banke tražiti odgovarajuća objašnjenja i instrukcije koji se odnose na primjenu 

Uslova. 

 

Za sve što nije definisano ovim Opštim uslovima primjenjuju se relevantni zakonski propisi. 

 

 

                               
                 Predsjednik Nadzornog odbora 

 

                       Zoran Zeljko  

  


